=
3

N |
w——
e’

4/ 2022 ‘éyw ,J . Og\‘:‘?‘s J\J.\a-

(Bulan April 2022)

&6 dgxt

1.4.2022M/ . .

29 Syaaban °'5L.‘° MJ‘J‘ 03\:.‘»}
1443H

8.4.2022M/ .

6 Ramadhan (’}ha\.'é CJ\'} L"’JA \Jl:’\) Ejb
1443H

15.4.2022M/ . -

13 Ramadhan Oﬁj)”. :)Yj"j g}.‘.“:‘." :O\"J"“ JJ)':
1443H

22.4.2022M/ g <

20 Ramadhan \"\:S‘! Qﬁfﬁﬁb‘
1443H

29.4.2022M/ . .

27 Ramadhan Lf)l-': C)"\?‘FJS O{:‘“ CJL“J
1443H

g

(23
ZAKAT

: L..S"l:.’l:.‘*.’-> u-ﬁw,,»?ﬁ
#ud oY §9 BIS)

04-5498088 - Q}a_,,b




Jawatankuasa Panel Semakan Teks Khutbah
Negeri Pulau Pinang

SS Dato' Seri Dr. Haji Wan Salim bin Wan Mohd Noor
(Pengerusi)
Mufti Kerajaan Negeri Pulau Pinang

Prof. Madya Dr. Atikullah bin Abdullah
Pensyarah, Pusat Pengajian llmu Kemanusiaan,
Universiti Sains Malaysia

Ustaz Rosli bin Othman
Ketua Sektor Pendidikan Islam,
Jabatan Pendidikan Negeri Pulau Pinang

Ustaz Ahmad bin Hashim
Ketua Pusat Pengajian Tahfiz Al-Quran,
Kolej Islam Teknologi Antarabangsa Pulau Pinang (KITAB)

Ustazah Rohayati binti Daud
Penyelaras Program Intervensi Kaunseling,
Universiti Sains Malaysia

Ustaz Mohd Salmi bin Shaimi
Guru, Madrasah Irshad Al-Ashraf Al-Wataniah, SPS

Ustaz Subki bin Mohamed
Pensyarah, IPG Kampus Tuanku Bainun

Ustaz Mohd Hanif bin Omar @ Wahab

(Setiausaha)

Ketua Penolong Pengarah, Bahagian Dakwah

Jabatan Hal Ehwal Agama Islam Pulau Pinang (JHEAIPP)

2|Mukasurat

VXY Jodt oy ke




fi
-

A4

Meraih Ganjaran Berganda

(22 April 2022M / 20 Ramadhan 1443H)

SIDANG JUMAAT YANG DIKASIHI ALLAH SWT,

Khatib bepesan kepada diri sendiri serta para jemaah sekalian,
bertakwalah sekalian kamu kepada Allah dengan sebenar-benar takwa.
Janganlah kamu mati melainkan dalam keadaan Islam. Pada masa yang sama,
marilah kita tingkatkan ketakwaan kepada Allah dengan melakukan segala
suruhan-Nya dan menjauhi segala yang ditegah-Nya. Mudah-mudahan dengan

2\, segala bala dan

///q

asbab ketaatan dan ketagwaan kita kepada Allah J
ujian yang segera diangkat oleh Allah.

Sebelum melanjutkan bicara, suka khatib memberi peringatan. Marilah
kita berikan sepenuh tumpuan kepada isi kandungan khutbah hari ini. Sedarlah
bahawasanya perbuatan berbual-bual, bermain telefon bimbit atau tidur dengan
sengaja adalah perbuatan sia-sia yang boleh menjejaskan kesempurnaan meraih
ganjaran pahala. Tajuk khutbah pada hari ini ialah “Meraih Ganjaran Berganda.”

HADIRIN SEKALIAN,

Kita sudah memasuki fasa yang terakhir di dalam Ramadan. Kedatangan
Ramadan pada tahun ini merupakan suatu rahmat bagi kita semua umat Nabi

Muhammad ///A.Jc J;’” Lebih-lebih lagi, dalam fasa yang terakhir ini

terdapatnya satu malam yang tidak ternilai ganjarannya yang dinamakan Lailatul
Qadar. Mudah-mudahan, di sepuluh malam-malam terakhir ini kita dapat
penuhi dengan pelbagai amalan seterusnya terpilih menikmati malam
al-Qadr.

Dari segi bahasa, al-Lail membawa maksud apabila tenggelamnya
matahari sehingga terbitnya fajar atau berlawanan dengan siang hari. Manakala,
al-Qadr pula memberi maksud kemuliaan atau hukum dan ketetapan. Oleh itu,
kebanyakkan ulama berpendapat bahawa Lailatul Qadar merupakan malam yang
mulia, diberkati, diagungkan dan mempunyai banyak kelebihan yang perlu
direbut dan tidak disia-siakan dengan begitu sahaja.

Inilah malam yang istimewa sebagai ganjaran kepada umat akhir zaman
yang usianya lebih pendek berbanding umat-umat terdahulu. Sepertimana yang
terakam dalam surah al-Qadr ayat pertama hingga ketiga;

i LBl 5 Ay 355

Maksudnya: “Sesungguhnya kami telah menurunkan (al-Quran) pada
malam kemuliaan. Dan tahukah kamu apakah malam kemuliaan itu? Malam
kemuliaan itu lebih baik daripada seribu bulan.”

Merujuk kepada ayat ini, Syeikh al-Maraghi mentafsirkan bahawa malam
tersebut adalah saat kemunculan sinar petunjuk, hari permulaan bagi agama
baru yang diturunkan kepada seseorang yang terbaik dalam kalangan seluruh
manusia di muka bumi ini. Selain itu, malam tersebut juga adalah batu asas
agama Islam yang menjadi penutup kepada seluruh agama para Nabi. Ini kerana,

sebelum itu masyarakat Arab jahiliyyah hidup dalam kegelapan syurga dengan
menyembah berhala.

SIDANG JUMAAT YANG DIRAHMATI ALLAH,

Seharusnya kita berusaha sebaik mungkin untuk mendapat ganjaran di
sebalik penurunan Lailatul Qadar. Allah &%\ menganugerahkan

keberkatan, kerahmatan, keampunan dan kemuliaan kepada hamba-hamba-Nya
yang beribadah dengan penuh khusyuk, ikhlas dan semata-mata mengharapkan
keredhaan-Nya. Seperti mana yang terdapat dalam sebuah hadis Riwayat Imam

al-Bukhari, daripada Abu Hurairah i\j@ﬁé Rasulullah ;\:35,1511&@ bersabda :

3

453 G0 AAES 16 & 588 (Blads1y Glayl HA&) AL A6 i

3

Maksudnya: “Sesiapa yang menghidupkan malam al-Qadr dengan penuh
keimanan dan mengharapkan ganjaran berserta keampunan, nescaya akan
dihapuskan dosa-dosanya yang terdahulu.”

Oleh itu, amatlah malang dan rugi sekiranya kita diberikan peluang oleh Allah

////}{ > 58 . .
Ay &8s untuk bernafas dan bertemu di bulan Ramadan, namun mensia-

siakannya dengan perbuatan dosa dan maksiat.

SIDANG JUMAAT YANG DIRAHMATI OLEH ALLAH,

Pada ayat ketiga Surah Al Qadr &\;fj{a/\éffq berfirman yang bermaksud:

“Malam kemuliaan itu lebih baik daripada seribu bulan.”

Ganjaran yang besar pada Lailatul Qadar diterjemahkan dengan
penggunaaan kalimah malam yang lebih baik daripada seribu bulan. Ini kerana,
angka seribu mengikut kebiasaan bangsa Arab pada waktu itu dikira sebagai
suatu jumlah yang besar. Oleh itu, lafaz seribu di sini adalah simbolik sahaja bagi

menggambarkan ganjaran pahala yang sangat besar menanti. Allah &\;fj%\;;i

berfirman dalam surah al-Bagarah ayat 96 yang bermaksud:
“Tiap-tiap seorang daripada mereka suka kiranya dia boleh hidup seribu tahun.”

Berdasarkan pandangan Imam al-Qurtubi, Lailatul Qadar mempunyai
kelebihan kerana banyaknya keistimewaan. Malah, kebanyakkan ulama dan ahli
tafsir berpendapat amalan yang dilakukan pada malam al-Qadr lebih baik
daripada seribu bulan yang tiada padanya malam al-Qadr.

HADIRIN SEKALIAN,

Antara hikmah dirahsiakan waktu yang tepat berlakunya Lailatul Qadar
adalah agar manusia sentiasa bersungguh-sungguh beribadah untuk meraih
ganjaran yang terdapat pada malam tersebut. Pelbagai amalan dapat dilakukan
di sepuluh malam terakhir Ramadan. Antaranya dengan mengimarahkan rumah
Allah melalui solat fardhu secara berjemaah, menuntut ilmu agama, melakukan
solat sunat tarawih vyang hanya terdapat di bulan Ramadan serta
memperbanyakkan waktu untuk beriktikaf* di masjid.

Kita juga perlu memperbanyakkan amal-amal soleh seperti membaca,
bertadarus dan mentadabbur serta menghayati makna al-Quran. Ini kerana, al-
Quran itu sendiri diturunkan di bulan Ramadan. Selain itu, kita dituntut
memperbanyakkan istighfar dan zikir kepada Allah, bersedekah seikhlas hati
serta memberikan sumbangan kepada golongan yang memerlukan.

1
-~

Rasulullah jo\,;&éﬁs&fa sangat menggalakkan umatnya memburu Lailatul

Qadar pada sepuluh malam terakhir Ramadan. Baginda sendiri bertungkus lumus
mengerjakan ibadah pada malam-malam tersebut. Hal ini sebagaimana yang

diriwayatkan oleh Imam Ahmad daripada Aisyah @2@%

o Af § dgizi Y e 3311 Aad @ dgkss

-

Maksudnya: “Adalah Rasulullah j/jg\:jéﬁ\fga berusaha bersungguh-

sungguh (beribadah) pada sepuluh akhir (Ramadan) melebihi
kesungguhannya pada bulan-bulan yang lain.”

SIDANG JUMAAT YANG DIRAHMATI ALLAH,

1 Sekiranya SOP terkini membenarkan

Selain ibadah puasa di bulan Ramadan yang mulia ini, kita juga diwajibkan
untuk mengeluarkan zakat fitrah. Amalan ini merupakan zakat badaniah yang
telah disyariatkan pada tahun kedua Hijrah bagi setiap Muslim untuk
melaksanakannya dalam tempoh bermula 1 Ramadan sehingga sebelum
dilaksanakan solat sunat Aidilfitri.

Sekiranya ibadah puasa pada waktu ini mengajar kita erti kesabaran,
kesusahan dan kelaparan, maka zakat fitrah mendidik kita supaya mengasihi
saudara yang berada dalam kesusahan dan mensyukuri nikmat rezeki, menjauhi
sifat bakhil dan takbur dengan harta yang dimiliki kerana semuanya adalah

pinjaman daripada Allah 35,8\

Janganlah kita bersikap menangguh-nangguh untuk melaksanakan
pembayaran zakat fitrah untuk diri dan keluarga. Laksanakan ibadah ini kepada
amil-amil yang dilantik secara sah oleh Zakat Pulau Pinang di seluruh masjid,
surau dan lokaliti tumpuan masyarakat di seluruh negeri Pulau Pinang.

MUSLIMIN YANG DIMULIAKAN ALLAH {555\,

Sebagai kesimpulan, marilah kita bersama-sama menghayati intipati
daripada khutbah yang dibacakan tadi:

1. Lailatul Qadar merupakan malam yang dirahsiakan oleh Allah ﬂ\/éjﬁ:\;&i

agar manusia berusaha menggandakan amal ibadat terutamanya di sepuluh
Ramadan yang terakhir.

2. Gunakan kesempatan di bulan Ramadan yang masih berbaki beberapa hari
lagi ini untuk mendapat keampunan Allah. Boleh jadi ini merupakan Ramadan
yang terakhir buat kita.

3. Tunaikanlah zakat fitrah kepada kepada amil-amil yang dilantik secara sah oleh
Zakat Pulau Pinang sebelum solat sunat Aidil Fitri.

Firman Allah dalam surah surah Ad- Dukhan ayat 3:

® Gyiie \f\af"*ww.jjsu;

Maksudnya: “Sesungguhnya Kami telah menurunkan Al-Quran itu pada
malam yang berkat; (Kami berbuat demikian) kerana sesungguhnya Kami
sentiasa memberi peringatan dan amaran (jangan hamba-hamba Kami
ditimpa azab).”

Kebawah Duli Yang Maha Mulia Seri Paduka Baginda Yang di-Pertuan
Agong, Al-Sultan Abdullah Ri’ayatuddin Al-Mustafa Billah Shah Ibni
Almarhum Sultan Haji Ahmad Shah Al-Musta’in Billah dan Kebawah

Duli Yang Maha Mulia Seri Paduka Baginda Raja Permaisuri Agong,
Tunku Hajah Azizah Aminah Maimunah Iskandariah Binti Almarhum Al-
Mutawakkil Alallah Sultan Iskandar Al-Haj;

Tuan Yang Terutama, Tun Dato’ Seri Utama Ahmad Fuzi Bin Haji Abdul
Razak, Yang di-Pertua Negeri Pulau Pinang.

Ya Allah! Dengan sifat-Mu yang Maha Pemurah dan Maha
Mendengar, jadikanlah kami dan keturunan kami orang-orang yang
istigamah mendirikan solat secara berjemaah serta mengeluarkan
zakat dan melaksanakan waqaf.

Ya Allah! Berilah petunjuk-Mu kepada kami, pemuda-pemuda
kami, pemimpin-pemimpin kami untuk memberikan khidmat bakti
yang terbaik kepada agama, bangsa dan negara.

Ya Allah! Kau hindarilah kami daripada perbuatan-perbuatan
khianat dan durjana yang merosakkan kepentingan agama,
masyarakat dan negara.

